
				এই পাতাটির মুদ্রণ সংশোধন করা প্রয়োজন। 
SCO প্ৰাচীন ভারত
লিবিয়া প্রদেশের বিরুদ্ধে অভিযানের ব্যবস্থা করিতে পরিবেন। সেই সময়ে আপনার মনোভিলাষ প্ৰকাশ সমীচীন হইবে এবং পরিশ্রমক্লিষ্ট ব্যক্তিবর্গের পরিবর্তে উদ্যোগী মাসিদোনিয় ও গ্ৰীক সৈন্য আপনার পদানুসরণ করিবে। আপনার সহগামী সৈন্যগণ। ঐশ্বৰ্য্যবান হইয়া স্বদেশে প্ৰত্যাগমন করিয়াছে দেখিয়া নবীন সৈন্যগণ স্বভাবতঃ
আপনার অনুগামী হইবে। সাফল্যের সঙ্গে সংযমতাই সর্বাপেক্ষা প্রকৃষ্ট ধৰ্ম্ম । যদিও এইরূপ সাহসী সৈন্যদের অধিনায়কত্বের জন্য আপনার পৃথিবীস্থ শত্রুর দ্বারা কোনরূপ ভয়ের আশঙ্কা নাই, তথাপি পূৰ্ব্ব হইতে দেবতাগণের ক্রোধের কারণ বুঝিতে পারা যায় না। এবং তজ্জন্য মনুষ্য পূৰ্ব্ব হইতে উহার প্রতিবিধানও করিতে পারে না।”
অষ্টাবিংশ অধ্যায়
আলেকজান্দারের বিরক্তি
কথিত আছে যে, কৈনসের বক্তব্য শেষ হইলে উপস্থিত সকলে জয়ধ্বনি সহকারে কৈনসের অনুমোদন করিল। নূতন বিপদের সম্মুখীন হইবার অনিচ্ছা ও প্ৰত্যাগমনের ইচ্ছ। যে কিরূপ সুখদায়ক কাহারও কাহারও চক্ষু হইতে নিৰ্গত বারি তাহার পরিচয় প্ৰদান করিল। কিন্তু কৈনস যেরূপ স্বাধীনতার সহিত স্বীয় বক্তব্য প্ৰকাশ ও অন্যান্য সেনাপতিগণ যেরূপ সঙ্কোচ প্ৰকাশ করিয়াছিলেন, তাহাতে আলেকজান্দার বিরক্ত হইয়া সভা ভঙ্গ করিলেন। পরদিবস ( তখনও তঁহার ক্রোধের উপশম হয় নাই ) তিনি ঐ সকল ব্যক্তিকে পুনৰ্বার আহবান করিয়া বলিলেন যে তিনি স্বয়ং অগ্রসর হইবেন কিন্তু

	        এই পাতাটি অন্য কোনো ভাষায় উপলব্ধ নয়।

